
L.

I(ur ra zilja e derés sé jashtme, ai po
rrinte prané tryezés. Me njé shishe Jack
Daniel’s, t€ cuar pértej gjysmés. Dhe njé goté
té boshatisur. Tringéllima, si e frikur, u pasua
nga njé heshtje e nderé dhe ai mendoi se i
kishin béré veshét. Mirépo zilja u pérsérit, né
té njéjtén ményré, si e frikur. Mendja i shkoi
te Dina, njéra nga kamerieret e lokalit né katin
pérdhes té pallatit, njé kafe-bar né hyrje té té
cilit shkruhej “Pulébardha”.

Prej gjashté muajsh, qysh se ishte vendosur
kétu, ai zbriste te “Pulébardha” rregullisht, pér
kafené e méngjesit, géllonte edhe mbrémjeve.
Ndonjéheré rrinte gjaté, gjithmoné né pjesén
ku shérbente Dina, né njé tryezé€ afér fages sé
xhamté. Né fillim ulej atje pa ndonjé géllim,
thjesht sepse mund té shihte 1évizjet né
rrugé. Né fillim ai as g€ e dinte se tryeza ku
ulej i pérkiste zonés sé Dinés, madje késaj té
fundit nuk i dinte as emrin. Pastaj mbérriti
njé cast dhe, pashmangshmeérisht, ia mésoi

emrin. Me kété rast nuk u habit kur vuri re
se tjetra dinte pér té€ shumé gjéra. Fjala vjen,
emrin e bashkéshortes sé tij, i njohur po
aq sa dhe portreti i saj: punonte né kanalin
televiziv “Sirius” dhe intervistonte politikané
e personalitete té larta. “Me ¢’thuhet, guxoi té
shkonte mé tej Dina, genkeni ndaré dhe tani
jetoni vetém.”

Ai nuk u habit qé kamerierja, njézetedy-
vjecare, dinte kaq shumé hollésira pér té: ishte
pronar i sallés sé lokalit. Nga kjo pronési vilte
njé qira mujore prej dy mijé eurosh, hollési
gé Dina, e dinte apo jo, nuk ia zuri me gojé.
Nisur nga zelli i vecanté i saj pér t’i shérbyer
dhe fakti se i prishej frymémarrja kur fliste me
té, atij iu duk e natyrshme ta ftonte té pinin
njé kafe bashké. Jo né lokal. E ftoi ta pinin né
apartamentin e tij, pesé€ kate mé sipér, ftesé qé
zonjusha kureshtare e pranoi. Njé pasdite ajo e
njoftoi pér mbérritjen e saj me ané té citofonit.
Sapo i dégjoi zérin, ai u ngut t’i hapte derén
e hyrjes, poshté, t’i linte hapur edhe derén e
apartamentit, ku ajo u shfaq me njé T-shért
té gjelbér, njé fund té shkurtér xhins, dhe
hutimin e zakonshém.

Para se té shkonin né shtratin dopio té
dhomés sé gjumit, ku ende nuk ishte shtriré
ndonjé femér, tek pinin uiski, - zonjushés i
pélgente uiski, - ai e gjykoi té nevojshme t’i
saktésonte se intervistuesja e politikanéve
dhe personaliteteve té larta nuk kishte gené

miréfilli bashkéshortja e tij. Ata vetém sa kishin
ndaré té njéjtin shtrat pér nja dy vjet, derisa
asaj i ishte mbushur mendja ti jepte fund
bashkéjetesés sé tyre.

Dina nuk e kuptoi pérse tjetri e pa té
nevojshme t’ia bénte kété saktésim. Né sallonin
e madh, tek pinin uiski, syté€ i zuné gjithandej,
mbi mure, deri mbi aparatin e televizorit,
fotografiné né poza té ndryshme té gruas, qé
ai kémbéngulte se nuk kishte gené miréfilli
bashkéshortja e tij. Vetvetiu i erdhi né majé
té gjuhés njé pyetje. Kur punét ishin késhtu
pér ¢’arsye vazhdonte ta mbante gjithandej
portretin e saj? Intuita femérore e frenoi.
“Pérderisa e mban, tha me vete, do té thoté se
déshiron ta mbajé. Pérderisa ndodhem kétu
vetém pér té kaluar njé pasdite, nuk mé takon
té fus hundét atje ku s’duhet.”

Ajo kaloi atje shumé pasdite. Me raste,
ndonjé naté. Portreti i kudondodhur i gruas, -
ai gjendej edhe mbi njé komodiné né dhomén
e gjumit, pra né shtratin ku bénin dashuri, -
nuk e shqetésonte. Megjithaté, njé dité, si béné
dashuri, syté i mbetén te portreti. Ishte njé
bionde nja tridhjeté vjec, me syze optike, me
njé véshtrim té mjegullt. Ajo mendoi se biondes
sé fotografisé syzet i shkonin jashtézakonisht.
Ndoshta prandaj i mban, arsyetoi mé tej, sepse
i shkojné. Edhe ajo veté, po t’i shkonin, ka té
ngjaré té€ mbante njé palé syze, sa pér formé,
pa numér. Nuk ishte torollake si njé mikeshé e

saj, e cila, ngaqé dikush i paskej théné se syzet
do t’i shkonin shumé, bleu njé palé, optike, nga
ato gé shiten trotuaréve, i mbajti ca kohé pér
t’u dukur interesante dhe jo vetém u bé objekt
talljesh, por rrezikoi té qorrohe;j.

“Duhet ta kesh dashur shumé”, i tha
mashkullit tek rrinte shtriré me kokén mbi
jasték, duke véshtruar bionden e fotografisé.
Pasoi njé heshtje dhe ajo u pendua gé i kishte
nxjerré kéto fjalé. Ai e ktheu nga vetja. “Ti
pallohesh njéqind heré mé bukur, vérejti.
Ajo s’dinte té pallohej. Bénte sikur ndizej,
por kot. Ishte akull, si té béje dashuri me
njé statujé.”

Ai u ngrit dhe zuri té vishej. Ajo mbeti né
krevat, me njé djersitje té lehté, e péshtjelluar.
Mé shumé pér té mbledhur veten nga ky
vulgaritet i papritur i partnerit, vajti né banjé,
géndroi nén dush njé copé heré té gjaté. Kur
doli, e veshur dhe mé e geté, tjetrin e gjeti
né sallon, me shishen e uiskit pérpara. “Ke
menduar se uné jam i ¢cmendur”, i foli befas
ai. Ajo ngriu. Né syté e tij vuri re njé xixéllim
té cuditshém. “Nuk éshté e vérteté”, u ngut
t’i pérgjigjej. “Mos génje, kémbénguli tjetri,
ke menduar se uné jam i cmendur.” “Ajo, - ai
tregoi me doré portretin e biondes, - mé thoshte
shpesh se uné jam i ¢mendur...” Kamerierja,
e hutuar dhe e bezdisur, u pérpoq t’i jepte
bisedés ngjyré shakaje. “Uné s’kam arsye té
mendoj késhtu vetém sepse, sipas gjykimit

ténd, ish-bashkéshortja jote... mé fal... femra
me té cilén ke bashkéjetuar nja dy vjet, nuk
dinte té pallohej, ndérsa uné di. Mé pélgen
komplimenti. Nuk ta them pér kompensim,
por edhe ti pallon bukur.”

Pak mé voné, jashté apartamentit, duke
pritur ashensorin pér té zbritur poshté, e
mblodhi té mos kthehej mé atje. Ai mashkull
ndrydhte brenda vetes dicka té ethshme,
qé i shtiu frikén. Jo, s’do té shkonte mé
tek ai, pavarésisht se, si¢c ia kishte pohuar
ciltérsisht, ai pallonte bukur, me njé energji
té papérballueshme. Ndoshta pér kété arsye
ajo e shkeli vendimin e saj qé té nesérmen.
Tek pinte kafené e méngjesit, qé ia shérbeu
né tryezén e tij, ai i tha se po té déshironte, e
priste pasdite. Dhe ajo pranoi.

Tringéllima e ziles u pérsérit pér té tretén
heré, gjithmoné e shkurtér, si e frikur. Ai
véshtroi orén: dymbédhjeté e njézet minuta.
Mundésiné se ndoshta ishte Dina e pérjashtoi.
Dina e vizitonte rrallé né kété oré. Dhe nuk
ngjitej tek ai kur shérbente né lokal. Nése
ngjitej, e lajméronte népérmjet citofonit.

Ai mori shishen, mbushi gotén. Ktheu
gjysmén e saj. Me gotén né doré, vajti drejt
derés. E hapi dhe mbeti i zhgénjyer: iu shfaq
njé rome. Ai nuk priste njeri, aq mé pak njé
rome. Gati i nervozuar, i erdhi ta shmangte até
vizitore té pazakonté né pallatin e tyre duke i

mbyllur derén. Castin e fundit ndérroi mendje.
I hodhi njé véshtrim nga kémbét te koka dhe
tha me vete: “Pér besé, pse jo?” “Eja, i foli, futu
brendal!”

Tjetra nuk e kuptoi menjéheré ftesén. Ishte e
re, tetémbédhjeté-néntémbédhjeté vjec. Mbante
veshur njé bluzé té hapur né gjoks, ku i varej njé
kryq i vogél. Até dité korriku bénte vapé, ishte
e natyrshme ta mbante bluzén té shkopsitur,
pa e caré kokén se gjinjté e saj térhiqnin syté
e meshkujve. Ajo nuk shqetésohej nga syté
e meshkujve. Mirépo nuk i kishte ndodhur
té gjendej késhtu, vetém pér vetém, para njé
mashkulli té bardhé, véshtrimin e té cilit nga
kémbét te koka e kishte ndier né thellési té
genies. Pér mé tepér ai po e ftonte té futej
brenda. Duke e zbérthyer ftesén né ményrén e
vet, ia ktheu: “Jo ore, dashke ti!”

Ai nuk ia pérsériti ftesén dy heré. Kur vajza
formuloi pérgjigjen, i mbylli derén, ia pérplasi.
Pastaj vajti zuri vend né kolltuk, prané tryezés.
Gjynah, psherétiu duke ia ngulur syté portretit
té biondes me syze né fotografiné e vendosur
pérballé, mbi aparatin e televizorit. Do té bé&ja
seks kétu, né kanape, t€ mé shihje nga té gjitha
pozicionet e tua. Me njé rome... Si t€ duket me
njé rome? Nuk ishte dhe aq e keqge.

Fillin e mendimit ia ndérpreu tringéllima
pér té katértén heré e ziles. Ai véshtroi sérish
portretin. Iu prish mendja mé duket, foli.
Dhe vajti té hapte derén. Vajza u fut brenda,

10 | FATOS KONGOLI



hodhi disa hapa e druajtur. Ai e kuptoi, ajo
gjendej pér heré té paré né njé mjedis jo aq
té zakonshém pér té. Iu afrua, i tha té ulej né
njérin nga kolltukét. Ajo nuk pranoi. Ajo deshi
té mésonte pérse e kishte ftuar brenda dhe
c’kérkonte prej saj. Ai i ra drejt. T€ pallohemi,
i tha. Po té duash, shtoi kur vuri re se ajo
shtrembéroi turinjté, po té kesh déshiré. Uné
pallohem kur ma jep truri, ia ktheu tjetra,
s’jam nga ato gé pallohen me para. Spo té
kérkoj té pallohemi me para, saktésoi ai. Mund
té pallohemi pér gejf. Po s’pate qejf mé kérko
ndonjé gjé, cfaré té pélgen, dhe pirdhu!

Vajza zuri té vértitej népér sallon duke
véshtruar portretet e kudondodhura té biondes
me syze, pa béré ndonjé koment, as ndonjé
pyetje. Pyetjen ia drejtoi ai. “Si erdhe deri kétu
lart, i tha, kush ta hapi derén?” “Askush, iu
pérgjigj ajo, e gjeta té hapur. Trokita me radhé
neé té gjitha dyert kat mé kat, por s’kishte njeri.
Pérvec teje. Dhe ti dashke té pallohemi. E di
se jam e fejuar dhe po ta marré vesh i fejuari
im vjen e na vret té dyve?”

Ai ktheu njé gllénjké uiski. Trupi i vajzés
clironte njé eré té réndé, erén e genieve
té palara. E pérfshiu neveria, megjithaté
kémbénguli. “I fejuari yt as na sheh, as do
té marré vesh gjé. Tani ose rri, ose pirdhu sa
s’té kam flakur jashté...” “Na, more ti, ia priti
ajo, na trembe! Provo té mé prekésh me doré
po nuk ia dhashé ulérimés.” E, si tha késhtu,
zuri vend né njérin nga kolltukét.

Pér njé cast ai u bé eséll. “Kjo éshté marrézi,
mendoi. Ta pérze sa nuk éshté voné!” Ndérkaq,
tjetra, e rehatuar né kolltuk, po e shihte né
ményré provokative. “Hé, pra, i tha, pse s’'mé
pallon? Apo ke friké se ia jap ulérimés?!” “Jo,
ia ktheu ai, nuk kam friké se ia jep ulérimés.
Kétu uléri sa té duash, s’té dégjon njeri. Nuk
té palloj sepse je e gelbur, mban eré té keqe.
Sa kohé ke pa u laré?”

“Mé marrsh pleshtat”, tha vajza dhe u ngrit
né kémbé. Ai kujtoi se, si¢c erdhén punét, ajo do
té kérkonte té ikte. Nuk ndodhi késhtu. Vajza
zuri té vértitej edhe njé heré népér sallon duke
géndruar njéfaré kohe pérpara cdo fotografie
té biondes me syze. Pérséri nuk béri ndonjé
koment, as i drejtoi ndonjé pyetje. N& fund té
inspektimit shfaqi njé kérkesé té papritur. “Mé
trego ku éshté banja, i tha, dua té lahem. Banja
jote duhet té jeté si ato qé kam paré népér
filma, me dush dhe me vaské.” Ai iu pérgjigj se
banja e tij ishte ashtu si népér filma, me dush
dhe me vaské. Po té donte, mund té futej qé
tani, té€ lahej. Vajza u ngut t’ia kthente me até
shprehjen e saj “Jo, more, dashke ti”. Pastaj
ideja e mashkullit té bardhé i pélgeu. Sé paku
atij késhtu iu duk.

E zuri pér dore, e térhoqi drejt banjés. Ajo e
ndoqi pa ndonjé shenjé kundérshtimi. Banja
ishte e bollshme, té gjitha pajisjet prodhim
italian, té bardha, ndérsa dyshemeja dhe
muret té€ veshura me pllaka ngjyré blu. Nén

efektin e uiskit, ai nuk po e ndiente mé erén e
réndé té saj. Dhe i hipi njé déshiré e verbér té
bénin seks aty, né vaské, pavarésisht né do ta
shihte apo jo portreti i kudondodhur. Si ndér
ethe, rregulloi yjin. Vaska zuri té€ mbushej dhe
ai zbrazi né t€ shampo. Vajza gqéndronte né
kémbé, duke ndjekur gufmimin e shkumés.
Ndérsa vaska mbushej dhe shkuma gufmohej,
atij i mbérriti sérish era e réndé e tjetrés. “Jam
i cmendur, tha me vete, uné jam i ¢mendur,
duhet ta pérzé kété genie té pisté.” Né vend
té késaj, kur vaska u mbush plot, i kérkoi
té zhvishej. Ajo i tha se do té zhvishej vetém
nése ai dilte nga banja. Kéto i shqiptoi me té
folurén karakteristike prej romeje, ku kishte
dicka vazhdimisht provokuese. Ai geshi, tjetra
po luante koketén.

Doli nga banja, vajti prané tryezés, i dha
fund uiskit té mbetur né goté. Prej andej vajti
né dhomén e gjumit. U zhvesh, mori né komo
njé peleriné-peshqir, u mbéshtoll me té dhe u
kthye pérséri né sallon. Portretet e kudondo-
dhura té biondes me syze e véshtruan né
heshtje. Njé heshtje pérbuzése, si¢c iu duk.
U shképut prej tyre dhe pa e zgjatur mé iu
drejtua banjés.

Shfagjen e tij vajza e priti me njé klithmé.
Né gjendje mé& normale, ai do té kishte mundur
té kuptonte se klithma e léshuar prej saj nuk
pérmbante kurrfaré koketérie. Mirépo shqgisat
e tij e zbérthyen mesazhin gabim. Ai hoqi

pelerinén, e vari te njé mbajtése mbi mur dhe,
duke ekspozuar para vajzés vitrinén e tij, u fut
né vaské, né anén e kundért té saj. Me té ndier
prekjen e kémbéve té mashkullit nén ujé, vajza
u térhoq né qoshen tjetér. “Mos guxo té mé
afrohesh, iu hakérrye, mos guxo té them!” Dhe
u pérpoq té mbulonte gjinjté me duar. Ajo kishte
ca gjinj rrumbullaké. Njé fytyré gati té bukur.
Shgqisat e tij e pasqyruan shumeé té bukur. Dhe
shumé sensuale. Ai u err nga déshira, megjithése
njé lloj egérsie né syté e zinj té vajzés nuk ishte
aspak koketéri. Errésimi i tij u bé i ploté kur
vajza provoi té ngrihej né kémbé dhe ai kérceu
pérpjeté me instinktin e njé grabitqari qé i
sulet presé pérpara se kjo t'ua mbathé. Pér
njé cast arriti ta zotéronte, e térhoqi nga vetja.
Ndjeu férgéllimén e njé trupi té nxehté, hapjen
e kémbéve té saj, butésiné e gjinjve dhe, kur
mendoi se ajo, duke iu ngjeshur, e léshoi veten né
duart e tij, ulériu nga njé dhimbje e tmerrshme:
ajo ia kishte ngulur dhémbét né gjoks.

Vetvetiu i dha njé té shtyré. Ai nuk e llogariti
forcén e sé shtyrés. Deshi vetém té clirohej nga
dhimbja e kafshimit mbi sis€n e majté, ku tani
hapej njé plagé. “Debile, rénkoi, debile!” Dhe,
i errur nga dhimbja, iu desh njé copé heré
té kuptonte c¢’kishte ndodhur: trupi i vajzés
gjendej i flakur matané vaskés.

E pérshkoi njé e rrégethur. Tjetra dergjej né
njé pozicion té frikshém, né shpiné. Njéri krah
i zgjatej poshté, sité donte t&€ mbulonte seksin,

tjetri pérthyhej mbi gjinjté. Koka i qe shembur
pas bidesé, me syté hapur. Ai doli nga vaska, i
vajti prané. Pa guxuar ta prekte, i kérkoi té mos
tallej. “Léviz, i tha, mos u shtir!” Vajza nuk iu
pérgjigj. Vazhdonte té qéndronte né pozicionin
e saj té frikshém, me véshtrimin ngulur diku.
Atéheré ai u pérkul mbi té, ia ngriti kokén me té
dyja duart dhe u llahtaris. Duart iu pérgjakén.
E pérgjakur ishte edhe ana e bidesé. Njé bllané
gjaku hapej gjithashtu mbi dysheme. “O Zot,
belbézoi, o Zot!” Dhe iu pérzie. E la vajzén,
mbérriti grykén e WC-sé, shkulmet e té vjellave
i shpérthyen me térbim, derisa nuk i mbeti
gjé tjetér pér té nxjerré vec zorréve. Mendimi i
paré qé i lindi ishte té vraponte né korridor, t’i
telefononte shérbimit té urgjenceés, té kérkonte
ndihmé, né apartamentin e tij kishte ndodhur
njé aksident. Késhtu béri. Doli nga banja, vajti
te telefoni varur mbi mur, mori receptorin dhe,
castin e fundit, kur deshi té formonte numrin
e urgjencés, u paralizua. Pérballé, fare prané
tij, syté i zuné njérin nga portretet e biondes
me syze. “T€ kam théné, i foli ajo, je i cmendur.
Ti je i cmendur!”

Ai iu shmang. Dhe vuri re se ishte lakuriq.
Po rrinte pérpara biondes krejt lakuriq, i lagur,
me shkumé dhe duar té pérgjakura. “Ajo ka
vdekur, e koté t’i telefonosh urgjencés. Até nuk
ka urgjencé qé ta ngjallé.” Ai ngriti kokén pa e
kuptuar nése kéto fjalé i erdhén nga portreti
apo i dolén sé€ brendshmi. U kthye né banjé

me shpresén e ndonjé mrekullie. Mbase vajzés
i kishte réné té fikét dhe, nga casti né cast,
do té zgjohej. Kjo shpresé iu shua sapo u fut
né banjé: tjetrén e gjeti né té njéjtin pozicion,
me syté hapur, ngulur diku. E pérfshiu njé
dénesé. Dhe zuri ti lutej vajzés té zgjohej. Sapo
té zgjohej, ai do té dilte nga banja. Ajo do té
lahej né qejf té vet, pastaj té kérkonte prej tij
¢’'té donte. Gjithcka kishte gené njé trill, ajo
nuk mund ta dénonte kaq réndé pér shkak té
njé trilli.

Vajza nuk lévizi. Megjithaté ai vazhdoi té
déneste duke iu lutur. Kur nuk pati mé fuqi as
té déneste, as ti lutej, e pérshkoi njé kthjellim.
Té lajmeéroj policiné, mendoi. Mé tej e diné ata.
I getésuar disi nga kjo zgjidhje, ndérsa tjetra
dergjej e shembur pas bidesé, zbrazi ujin
e vaskés dhe béri njé dush. Kujdesi pér t'u
laré i mori njé kohé té gjaté. Ai nuk pérdorte
shampo, as pér trupin, as pér kokén. Pérdorte
vetém sapun Palmolive. Sipas njé zakoni té
mbetur nga fémijéria, kokén e sapuniste tri
heré, trupin dy heré, me ané té njé sfungjeri.
Ai s’'mund té thoshte pér ¢’arsye sapunisja e
kokés tri heré dhe e trupit dy heré ishte norma
e detyrueshme pér t'u konsideruarilaré. Késaj
radhe kjo normé iu duk e pamjaftueshme.
Kishte njé pérshtypje té forté sikur né trupin
dhe duart e tij, sado t’i férkonte, mbeteshin
njollat e gjakut té vajzés. Doemos, ishte
vetém njé pérshtypje dhe, mé né fund, ai doli

nga vaska. Pér té vajtur né sallon iu desh té
kapércente trupin e vajzés. Nuk e pati né doré
té mos i véshtronte syté e saj. Té shqyer, me
vulén e llahtarit. Qetésia iluzive e pak casteve
mé paré e braktisi dhe ai ra sérish pre e njé
ankthi té zi.

I mbéshtjellé me pelerinén-peshqir, né
vend gé té shkonte te telefoni pér té lajméruar
policiné, u shemb né kolltukun prané tryezés.
Vetvetiu dora i vajti te shishja. E mori, mbushi
gotén e zbrazur, e ktheu, si¢c kthehet njé
goté ujé... “Meqé nuk ta mban té thérrasésh
policiné, pérfundimi dihet, do té kalbesh né
burg!”

Ai nuk e mori vesh nga i erdhén kéto fjalé.
Sidoqofté, jo nga telefoni mbi mur, zilja e té cilit
tringélliu pikérisht né até cast. E pérshkoi njé
drithmé. U ngjesh pas shpinés sé kolltukut, i
alarmuar, me syté mbérthyer te shishja dhe
gota mbi tryezé, t€ dyja bosh. Zilja vazhdoi té
tringéllinte, pesé, dhjeté, njé mijé heré dhe pati
njé ngasje té sulej drejt aparatit, ta shqiste nga
muri, ta pérplaste pértoké. Ia doli té kryente
dicka mé té arsyeshme: rrémbeu celularin mbi
tryezé dhe nga frika se mos tringéllinte edhe ai,
e bllokoi. Pastaj gjithcka ra né qetési. Ai mbeti
né kolltuk, pérballé zbrazétisé sé shishes dhe
gotés, i pazoti té lévizte, i paafté té arsyetonte,
té gjente njé zgjidhje mé té leverdishme sesa
lajmérimi i policisé.

Pas dy-tri minutash, ndoshta pas dy-tri
orésh, ai doli nga topitja. Prapa tij, né anén e

kundért té sallonit, pértej bibliotekés, qé zinte
njé pjesé té fages s€ murit, vinte bufeja. Né njé
nga té ndarat e saj, si kudo gjendej portreti i
biondes me syze. Ai zgjodhi njé shishe, gjithnjé
Jack Daniel’s dhe, para se biondja t’i fliste, u
ngut t’i shmangej. Kishte nevojé té pinte, té
rifitonte kthjelltésiné e trurit. Té shpétonte nga
ankthiizi. Dhe, né njéfaré ményre, ia doli. Sie
coi shishen né gjysmé, u ndie i qeté. Aq i qeté,
sa e zuri gjumi. Derisa dikur u zgjua nga njé
gjémim.

Syté i hapi gati i trembur. Mé shumé i
befasuar: e mbéshtillte njé errésiré e thellé.
Pérmes errésirés i mbérrinte né veshé zhurmé
shiu. Ai lévizi ngathtésisht né kolltuk duke
ndjekur pérplasjen e rrémbyer té shiut né
xXhamat e dritareve. “C’mrekulli sikur té mos
zgjohesha, mendoi, t&€ mbetesha né terrin e
hicit! Si ajo debilja.”

Errésirén e cau njé vetétimé, qé u pasua
shpejt nga njé gjémim tjetér. Ai u shkund.
I gjithé salloni kutérbonte. Dyshoi nése
apartamenti mbante erén e réndé té trupit té
palaré té romes, apo trupi i saj i shembur né
banjé, - s'mund té thoshte prej sa orésh, - pér
shkak té té nxehtit té dités, qé ia kishte 1éné
vendin njé nate me rrebeshe, po gelbej. Pa
ndezur asnjérén nga dritat, ai hapi dritaren.
Me pelerinén krahéve, vajti né dhomén e
gjumit, hapi edhe atje dritaren, veshi njé bluzé,
njé palé pantallona xhins dhe ndezi pér pak

sekonda dritén e abazhurit mbi komodinén te
koka e krevatit. Gjaté atyre sekondave véshtroi
orén: dhjeté e gjysmé. “Ka vet€m njé zgjidhje,
mendoi, té€ zhduk trupin.”

Ai fiku abazhurin, u kthye né sallon. Me
hapjen e dritareve atje derdhej njé ajér i freskét,
ilagésht, qé e kishte pérzéné erén kutérbuese.
“Eshté e pamundur qé trupi i njeriut té prishet
kaq shpejt”, mendoi. Dhe ndjeu se mund té
arsyetonte. Céshtja shtrohej fare thjesht: me
pak kujdes, me pak fat gjithashtu, - rrebeshi i
asaj nate ishte njé ogur i miré pér té, - do t’ia
hidhte. Nése arrinte ta zbriste pa réné né sy
trupin e romes poshté, - né parkingun prapa
pallatit gjendej vetura e tij, - gjithcka mund
té quhej e mbaruar. Ardhja e saj tek ai kishte
gené e rastit. Sipas fjaléve té saj, askush nuk e
kishte paré té futej né pallat, té ngjiste shkallét
dhe té trokiste né apartamentin e tij. Ata nuk
njiheshin. Sido gé té vinin punét, nése ia dilte
ta nxirrte nga shtépia e ta linte diku, askush
nuk kishte arsye pér té béré njé lidhje midis tij
dhe kufomés. Ai dinte plot raste kufomash té
gjetura népér kanale apo gjetiu, né shkallén mé
té skajshme té prishjes, braktisur nga vrasés té
panjohur dhe té pazbuluar kurré. “Edhe uné,
tha me vete, ka té ngjaré té futem né kategoriné
e vrasésve té panjohur.”

Kété mendim deshi t’ia shfaqte biondes me
syze, té cilén, pér shkak té errésirés, nuk e
shihte dot. Né vend té€ saj ia tha vajzés. “Po

té t€ mbart deri te bagazhi i makinés sime pa
réné né sy, uné do té futem né kategoriné e
vrasésve té panjohur. Ndérsa ti, debile, do té
kesh rastin té béhesh e njohur botérisht. Post
mortum, si¢ thuhet, pas vdekjes. Pér kété té
siguroj. Uné jam gazetar. Mé sakté, kam gené
deri para ca muajsh, kur u prisha me até
bionden e fotografive.”

Aiu orvat déshpérueshém ta vishte viktimén
me rrobat e saj. Puné jo dhe aq e lehté. Mé kot
provoi t'ia mbyllte syté. Mé kot provoi t’i l1évizte
krahét, t'i drejtonte trupin e pérthyer, kokén
e shembur pas bidesé. Pér fat, nuk kishte
shumeé rroba pér t’i veshur. I gjeti t€ hedhura
né qoshe té banjés: njé palé tuta ngjyré blu,
me shirita té€ bardhé anash. Njé bluzé e kuqe
me tri kopsa. Képucé atlete té€ bardha. Corape
ngjyré gri. Mbathje té zeza. KEmbét e saj kishin
mbetur té hapura né njé gjerési qé e bénte té
pamundur kalimin e mbathjeve.

Tek i vishte fillimisht corapet, syté i vajtén
sipér, atje ku njéra doré e vajzés zgjatej te seksi,
té thuash se ishte pérpjekur ta mbulonte,
si¢ ishte pérpjekur dora tjetér t€ mbulonte
gjinjté. “Debile, i foli, s’té mésova dot as
emrin. Stérgjyshérit e tu mund té jené me
prejardhje nga Egjipti, mirépo ti mban kryq,
pra je e krishteré. Apo kryqin e mban kot? Po
té pagézoj, po té quaj Zhade. Aktualisht éshté
emri mé familjar te ne. Ajo biondja me syze e
fotografive luante mendsh pas saj. Ndoshta ta

